
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

IN THE WRITTEN SOURCES OF THE DEVELOPING MIDDLE AGES 
INFORMATION ABOUT THE LOWER AMU DARYA BASIN AND THE 
“KHOREZM SEA” 

Azatov Allayar  

Abstract. This article provides a scientific analysis of historical and geographical information about the Lower 
Amu Darya basin and the "Khorezm Sea" contained in developed medieval written sources. These sources are used 
to study the region's natural and geographical conditions, state traditions, socio-political life, and economic and 
cultural ties of the Khorezm oasis. Archaeological finds, epigraphic, and numismatic materials are also used to 
elucidate the ancient and early medieval periods of Khorezm's history. The occurrence of the phrase "Khorezm 
Sea" in written sources and its connection with the Aral Sea are scientifically substantiated. The results of the study 
demonstrate that Khorezm occupied a special place not only in the regional history but also in the history of Central 
Asia as a whole. 

RIVOJLANGAN OʻRTA ASRLAR YOZMA MANBALARIDA QUYI AMUDARYO 
HAVZASI VA “XORAZM DENGIZI” TOʻGʻRISIDAGI MAʼLUMOTLAR 

Azatov Allayar  
Oʻz FA Milliy Arxeologiya Markazi doktoranti 

Annotatsiya. Mazkur maqolada rivojlangan oʻrta asrlar yozma manbalarida Quyi Amudaryo havzasi va “Xorazm 
dengizi” toʻgʻrisida keltirilgan tarixiy-geografik maʼlumotlar ilmiy tahlil qilinadi. Hududning tabiiy-geografik 
sharoiti, Xorazm vohasining davlatchilik anʼanalari, ijtimoiy-siyosiy hayoti va iqtisodiy-madaniy aloqalari 
manbalar asosida oʻrganiladi. Shuningdek, arxeologik topilmalar, epigrafik va numizmatik materiallar asosida 
Xorazm tarixining qadimgi va ilk oʻrta asrlar davrlari yoritiladi. “Xorazm dengizi” iborasining yozma manbalarda 
uchrashi va Orol dengizi bilan bogʻliqligi ilmiy jihatdan izohlanadi. Tadqiqot natijalari Xorazmning nafaqat 
mintaqaviy, balki butun Markaziy Osiyo tarixida alohida oʻrin tutganini koʻrsatadi. 

Kalit soʻzlar: Quyi Amudaryo, Xorazm vohasi, Xorazm dengizi, Orol dengizi, oʻrta asr yozma manbalari, arxeologik 
topilmalar, numizmatika, Afrigʻiylar sulolasi, qadimgi Xorazm, Markaziy Osiyo. 

DOI: https://doi.org/10.47390/SPR1342V5I10Y2025N15  

Quyi Amudaryo havzasi Oʻrta Osiyoning Amu, Sir, Zarafshon, Chu va Talas kabi daryolar 

havzasidagi singari qadimgi davr va oʻrta asrlarda muayyan bir tarixiy nom bilan atalib 

kelingan. Ular orasida eng keng tarqalgani Xorazmdir. Aslida qadimda va oʻrta asrlarda Oʻrta 

Osiyo mintaqasi turlicha tarixiy nomlar bilan yuritilgan boʻlsa-da, yalpi olganda, mintaqa 

xalqlari yagona tarixga ega. Qadimgi yunonlar Transoksiana, yaʼni “Oks (Amudaryo) 

daryosining narigi tomoni” deb yuritgan va shu nom ostida yevropalik xalqlar adabiyotiga 

kirgan ushbu mintaqa nomi “Movarounnahr – daryoning narigi tomoni” deb ham ataldi. Yaʼni 

arab, forsiy va turkiy tilli manbalardan ilk oʻrta asrlardan to soʻnggi oʻrta asrlargacha 

https://doi.org/10.47390/SPR1342V5I10Y2025N15

Movarounnahr nomi yunonliklar anʼanasiga oʻxshab Amudaryoning oʻng sohilidan sharqqa va 

shimolga choʻzilgan oʻtroq hududlarga nisbatan qoʻllanilgani anglashiladi. Shunga qaramay, 

Oʻrta Osiyo hududiga nisbatan mahalliy xalqlar, xususan, turkiylar tomonidan “Turon”, 

“Turkiston” atamalarini ishlatish anʼanasi ham saqlanib qoldi [1].  

Yuqorida keltirilgan atamalar Oʻrta Osiyo mintaqasining umumiy nomi boʻlib, 

mintaqaning har bir vohasini turlicha nomlar bilan atash anʼanasi qadimda ham, oʻrta asrlarda 

ham davom etdi. Masalan, Marv, Xorazm, Buxoro, Samarqand, Toshkent nomlari mintaqadagi 

vohalarning ancha qadimiy nomlaridan hisoblanadi. Sugʻd, Ustrushona, Toʻxoriston, Choch kabi 

qoʻllanilishdan chiqib ketgan mintaqaning qadimiy oʻtroq vohalaridan farqli oʻlaroq Xorazm 

qadimgi davr va oʻrta asrlardan beri nomi oʻzgarmay kelayotgan vohalardan biridir. Shunday 

boʻlsa-da, keyingi asrlarga kelib bu atama oldingidek keng koʻlamliligini birmuncha yoʻqotgani 

koʻzga tashlanadi. Aslida Xorazm vohasi Quyi Amudaryo havzasi va Orol dengizining janubiy 

qirgʻoqlari orasidagi hududlarni qamrab oladi1. Qadimgi davrlar va oʻrta asrlardagi tarixiy nomi 

“Xorazm diyori”, “Xorazm mamlakati”, “Xorazm oʻlkasi” kabi nomlar bilan yuritilgan ushbu 

hudud Oʻrta Osiyodagi muayyan bir tarixiy-geografik oʻlka yoki viloyat boʻlib, islomdan oldingi 

davrlarda mintaqadagi Marv, Baqtriya – Toʻxoriston, Sugʻd, Choch, Ustrushona, Fargʻona, Oʻtror, 

Isfijob (Sayram) kabi siyosiy-maʼmuriy birlik – voha hukmdorligi sifatida bilingan. Xorazm ham 

ushbu vohalar kabi oʻzining davlat va hokimiyat ramzlariga — muayyan hudud, chegara, 

poytaxt, hukmdor sulola, hokimiyat ramzlari, tanga-pul tizimi va hokazolarga ega boʻlgan.  

Quyi Amudaryo–Xorazm vohasida ilk davlatchilik miloddan oldingi soʻnggi 

mingyillikning VII–VI asrlarga toʻgʻri kelib, ayrim istisnolarni aytmaganda, bu yerda davlatchilik 

anʼanalari oʻziga xos koʻrinishda shakllangan. Oʻrta Osiyo va unga qoʻshni hududlarga xos 

davlatchilik bosqichlari – muayyan bir shahar yoki shaharlar negizida dastlab shahar-davlat, 

keyinchalik esa voha-davlat koʻrinishdagi bosqichlar Xorazm uchun ham xos boʻlsa-da, 

vohaning tabiiy-geografik joylashuvi uning birmuncha farqli xususiyatlari shakllanishiga olib 

kelgan. Yaʼni Xorazm vohasining geografik jihatdan birmuncha qulay boʻlishi – Qizilqum va 

Qoraqum kabi yirik qumlik hududlar, suv tarmoqlari bu yerni mintaqaning boshqa vohalaridan 

anchagina farqli davlatchilik anʼanalarining shakllanishiga olib kelgan[2;48-50]. Bu yerga eng 

yaqin joylashgan Buxoro va Marv vohalari bilan oraliq masofada qadimdan aholi 

yashamaydigan yuzlab chaqirimlik uzoqlik mavjudligi, shuningdek, birmuncha yaqin 

hududdagi Zarafshon vohasi bilan Xorazm vohasi oʻrtasida katta qumliklarning borligi tufayli 

bu yerni mintaqaning boshqa hududlari bilan tigʻiz aloqalar oʻrnatilishi, oʻzaro taʼsirlar 

boʻlishiga birmuncha toʻsiq boʻlgan. Shu bilan birga, qadimgi xorazmliklarning xalqaro savdoda 

faolligi, rivojlangan hunarmandchilik buyumlari bilan tashqi savdoni oʻziga jalb qilishi 

natijasida Xorazm vohasi doimiy ravishda rivojlanib, dunyo yangilik va yutuqlaridan yaxshi 

xabardor boʻlgan. Natijada Xorazm vohasi oʻzini ham davlatchilikda, ham iqtisodiy-madaniy 

sohalarda ilgʻor davlat sifatida namoyon qilgan. 

Xorazm vohasi Quyi Amudaryoning markaziy qismlari – Gurganch (Koʻhna Urganch), 

Kat, Xiva va hokazolar bilan birga yana shartli ravishda Janubiy Xorazm va Shimoliy Xorazm 

kabi qismlardan iborat boʻlib, shimoliy qism oʻziga xos bir qator jihatlarga ega edi. Bu holat 

ushbu hududda geografik joylashuv va iqlim sharoitlar bilan bogʻliq boʻlib, bir necha jihatlariga 

koʻra Orol dengizi tegralaridan shimolga yoyilgan “Dasht madaniyati” bilan uzviy aloqalarga 

                                                           
1 Bu hudud geografik jihatdan Oʻzbekiston respublikasining shimoli-gʻarbiy hududlaridagi Xorazm viloyati va Qoraqalpogʻiston respublikasi 
hamda Turkmaniston respublikasining Dash-Oʻgʻuz (Toshovuz) viloyatiga toʻgʻri keladi. 

ega edi. Tadqiqotchilar tomonidan “Yevrosiyo kengliklari”, “Dashti Qipchoq” deb atalayotgan, 

oʻtmishda esa koʻproq “Dasht”, “Dashti Qipchoq” oʻlaroq bilingan hudud bilan tigʻiz 

kontaktlarga ega boʻlgan Shimoliy Xorazm oʻziga xos xususiyatlarga ega boʻlish bilan birga 

ijtimoiy-siyosiy va etnomadaniy jihatdan Xorazmning markaziy qismlari, shu jumladan, Janubiy 

Xorazm bilan chambarchas bogʻliq boʻlgan. Buni turli tillardagi yozma manba maʼlumotlari 

bilan birga, arxeologik topilmalar, asosan, epigrafik va numizmatik materiallar tasdiqlab 

turibdi.  

Deyarli yuz yildan beri hududda olib borilayotgan arxeologik qazishmalarda oʻnlab 

Qadimgi Xorazm yozuvli sopol buyumlar (koʻzalar, ostadonlar) bundan darak berganidek, 

oʻnlab arxeologik yodgorliklar (shahar qoldiqlari, qalʼa va boshqa yirik aholi maskanlari) 

koʻrsatib turibdi. Ham Xorazmning markaziy va janubiy hududlari, ham shimoliy hududlaridagi 

koʻplab arxeologik obyektlarida topilgan va topilayotgan numizmatik materiallarning 

koʻpchiligida deyarli bir xil xususiyatlar – old yuzasida otliq tasviri, orqa yuzasida Qadimgi 

Xorazm hukmdorlariga xos tamgʻa va uning atrofida qadimgi xorazmiy yozuvi oʻrin olgan 

tangalar tashkil etadi. Islomdan oldingi Xorazm vohasi tangalari asosan ushbu vohaning 

qadimiy shahar xarobalari – Tuproq-qalʼa, Dingilja, Guldursun-qalʼa, Toʻq-qalʼa, Koʻhna-Uvaz, 

Duman-qalʼa, Qizil-qalʼa, Burgut-qalʼa, Angqa-qalʼa, Qavat-qalʼa, Qoʻziqirilgan-qalʼa, Teshik-

qalʼa, Ayoz-qalʼa, Qum-qalʼa, Kuyuk-qalʼa, Yakkaparson, Meshekli va hokazo kabi 

yodgorliklardan topilgan boʻlib, ularning sezilarli bir qismi Shimoliy Xorazm hududida 

joylashgan qadimiy aholi maskanlaridir[3; 35.]. Xorazm tangalarining bir guruhi 

Amudaryoning oʻng havzasidagi qadimiy aholi maskanlari oʻrnida ham aniqlangan. 

Quyi Amudaryo havzasi – Xorazm vohasining shimoliy qismlari tarixiga doir 

maʼlumotlar yozma manbalarda qisqa boʻlsa-da, biroq bir necha tortishuvli masalalarga aniqlik 

kiritadigan mohiyatdadir. Maʼlumki, bu hududning uzoq oʻtmishidan yaxshi xabardor boʻlgan 

Abu Rayhon Beruniy oʻzining “Osor ul-boqiya” (Qadimgi xalqlardan qolgan yodgorliklar) degan 

asarida xorazmliklarning oʻtmishda boʻlib oʻtgan voqeliklarni belgilashda qanday 

yondashganliklariga toʻxtalib, bu toʻgʻrida quyidagicha bilgilar keltirib oʻtgan: “Xorazmga 

odamlar joylasha boshlaganidan tarix olar edilar, bu Iskandardan toʻqqiz yuz sakson yil ilgari 

boʻlgan edi ... Undan keyin Siyovush ibn Kaykovusning Xorazmga kelishidan, Kayxusrav va uning 

naslining Xorazmda podshohlik qilishlaridan tarix oldilar. Shu vaqtda Kayxusrav Xorazmga 

koʻchib, turk podshohlari [ustidan] hukmronligini yurgizgan edi. Bu voqea Xorazmga odam 

joylashishidan toʻqson ikki yil keyin boʻldi... ” deb keltirgan maʼlumot[4;71] Quyi Amudaryo 

havzasi va Orol dengizining janubiy va janubi-gʻarbiy qirgʻoqlariga ham tegishli boʻlishi kerak. 

Chunonchi, ayrim  forsiy yozmalarda Afrosiyobning Xorazmda ham boʻlgani, u bu yerda turib 

eronlik dushmanlar bilan toʻqnashgani haqida soʻz boradi: “Men forslar orasidan shunday 

(xabarlar) topdim: turk hukmdori Afrosiyob oʻz xazina va qimmatbaho buyumlarini Kerderning 

yuqorisida, Xorazm oʻlkasidagi dengizning oʻrtasiga koʻmgan. Abarviz (Parviz) ibn Xurmuzgacha 

hech kimsa bu toʻgʻrida bilishmagan. U ushbu xazinani topgan va 12 yil boʻyi (oʻz yurtiga) tashib 

keltirilgan. Har oyda (bu yerdan) unga 10 xachirga ortilgan yuk kelib turgan, qimmatbaho 

buyumlarning katta boʻlagini toza oltin quymalar tashkil etgan”[5;431]. 

Bundan koʻrinadiki, aslida rivojlangan oʻrta asrlarda yozilgan boʻlishiga qaramay, 

Xorazm vohasining qadimgi davrlari bilan uzviy bogʻliq boʻlgan yarim afsonaviy maʼlumotlarda 

“turk hukmdori Afrosiyob oʻz xazina va qimmatbaho buyumlarini Kerderning yuqorisida, Xorazm 

oʻlkasidagi dengizning oʻrtasiga koʻmgan” kabi jumlalarning oʻrin olishi bejiz emas. Yaʼni 

miloddan oldingi soʻnggi mingyillikda Xorazm – Eron ziddiyatlari davrida, manba tili bilan 

aytganda “turk – fors toʻqnashuvlari” chogʻida Kerder va uning atroflari, hatto undan anchagina 

shimoli-gʻarbdagi, Amudaryo daryosining suvi yigʻiladigan “koʻl” – bugungi Orol dengizi forscha 

manba tili bilan aytganda “Xorazm oʻlkasidagi dengiz” haqida xabarlar uzoq oʻlkalargacha 

yoyilgan edi. “Xorazm dengizi” iborasi boshqa yozma manbalarda ham uchrab, X asrda yozilgan, 

muallifi aniqlanmagan forsiy tilli “Hudud ul-olam” asarida quyidagicha soʻz yuritiladi: “Yana biri 

Jayhun daryosi. Vaxon hududidan oqib keladi; Buloʻr nohiyati, Shaknon, Vaxon hududlaridan 

oʻtadi. (Soʻngra) Xutalon, Tuxoriston, Balx, Chagʻoniyon, Xuroson va Movarounnahr hududlariga 

oqib keladi. Xorazm hududidan oʻtib, soʻngra Xorazm dengiziga quyiladi”[6;8].  

Xorazm vohasining geografik joylashuvi va tabiiy chegaralari haqida “Hudud ul-olam”da 

keltirilgan maʼlumotlardan Amudaryo quyiladigan suv manbai – Orol dengizining “Xorazm 

oʻlkasi”ga kiritilgani anglashiladi: “Yana boshqa bir choʻl bor. Uning sharqiy tomoni Marv 

hududidan oʻtib, Jayhungacha yetadi. Uning janubiy chekkasi Bovard, Niso, Farov va Dehiston 

[dan oʻtib] Xazarlar dengizigacha boradi; (u yerdan dengiz boʻylab) Otil hududigacha yastangan, 

uning gʻarbiy (chekkasi) Otil daryosi, shimoliy chekkasi Jayhun daryosi Xorazm dengizi, Gʻuz 

hududi va Bulgʻor chegarasigacha yetib boradi. Bu choʻlni Xorazm va Gʻuz choʻli deydilar. Bu 

choʻlda bir qumlik bor: u Balx hududidan boshlanadi va Jayhun (daryosi)ning janubi bilan davom 

etib, Xorazm dengizigacha boradi. Eni baʼzi joylarda bir manzil boʻlsa, baʼzi qismida yetti manzil 

erur”[7;10]. 

Shuningdek, “Hudud ul-olam”da Xorazmning boshqaruv markazlari boʻyicha ham 

qisqacha maʼlumot oʻrin olgan boʻlib, undan anglashilishicha, Kat (manbada Koj) boʻlgan 

Xorazm vohasi X asrlardayoq Turkiston mintaqasining “eshigi”, yaʼni darvozasi hisoblanib, 

“Gʻuz Turkistoni” (manbada nuqtasi tushgan “z” harfi bilan Gʻur koʻrinishida – mual.) deb ham 

bilingan: “Koj – Xorazmning qasabasi, Gʻuz Turkistonining eshigi erur; turklar, Turkiston, 

Movarounnahr va Xazarning borgohi hisoblanadi, savdogarlar (gavjum) joy. Uning podshosi 

muxtoriyat (huquqiga ega) podshohlardan va uni Xorazmshoh deydilar. Ul joyning odamlari botir 

va jangovar. Farovon shahardir. Unda yostiq jildi, qaroqand, boʻz, kigiz, kamar va pishloq (yoki 

qimiz) tayyorlanadi”[8;10]. 

Qizigʻi shundaki, “Hudud ul-olam”da Kerder (Kardar) Xorazm vohasining bir qismi 

sifatida koʻrsatilib, u haqda quyidagicha maʼlumot keltiriladi: “Kardar – aholisi gavjum 

shaharcha, ekinzorlari bor. Unda koʻplab (qorakoʻl) teri tayyorlanadi”[9;22]. Quyi Amudaryo 

havzasining shimoliy hududlaridagi aholi maskanlari, suv tarmoqlari va hokazolar boʻyicha 

birlamchi maʼlumotlar rivojlangan oʻrta asrlarda mintaqaga sayohat qilgan arab va fors 

geograflari asarlarida uchraydi. Ular orasida X asrda yashagan Ibn Havqalning “Kitob surat al-

ard” (Yer suratining kitobi) nomli asarida Kardar, “Xorazm koʻli”, “Shosh daryosi”, Chagʻir Oʻgʻuz 

va hokazo kabi joy nomlari oʻrin olgan. Jumladan, asarda Xorazm koʻli haqida quyidagicha 

maʼlumot uchrab, u orqali Orol dengizining oʻsha kezlardagi koʻlami qanday boʻlgani haqida 

muayyan tasavvurlarga ega boʻlish mumkin: “Xvorazm koʻlining aylanasi ilm ahlining bir 

toʻxtamga kelgan fikriga koʻra, taxminan yuz farsaxga teng. Uning suvi shoʻr. Unda [koʻzga] 

koʻrinadigan [suvning] ketish yeri yoʻq. Unga Jayxun daryosi, ash-Shosh daryosi va oʻsha 

yerlardagi boshqa suvlar quyiladi. U kichik boʻlsa ham, uning suvi chuchuklanmaydi, sathi esa 

koʻtarilmaydi”[10;39]. Qizigʻi shundaki, arab va fors geograflari Jayhun, yaʼni Amudaryoning 

maʼlum bir joyga quyilib, koʻl hosil qilishi borasida yozar ekan, ushbu koʻlga “Shosh daryosi” 

ham suv quyishiga urgʻu berishgan. Qadimda Yaksart, Silis deb atalgan Sirdaryoning oʻsha 

kezlarda Shosh daryosi deb atalishi diqqatni tortadi. Rivojlangan oʻrta asrlar arab va fors 

manbalarida bu daryoning Sayxun, Banokat daryosi deb atalishi bilan birga, ayrim manbalarda 

Shosh daryosi deb atalishi ushbu suv tarmogʻining sezilarli bir qismi Shosh (Choch) vohasidan 

oqib oʻtishi va voha mintaqaning taniqli hududlaridan biri boʻlishi bilan bogʻliqdir. 

Ibn Havqal Xorazmdagi aholi maskanlari orasida Kardar mavzesiga birmuncha keng 

toʻxtalgan boʻlib, bu esa ushbu hudud oʻsha kezlarda anchagina tanilgan joy boʻlganidan darak 

beradi. 

Kardar va Jayhun orasida Mizdohqon [nomli] rustoq bor. Mizdohqon va Jayhun orasidagi 

[masofa] ikki farsax. U al-Jurjoniyaning qarshisida [joylashgan]. Kardar [atrofi] dagi shaharga 

[ketaverishdagi] xar bir qishloqda Jayhundan chiqarilgan oʻzining arigʻi bor. Bu ariqlarning 

hammasi [Jayhun] dan [boshlanadi]. Soʻngra Jayhun ovchilar yashaydigan bir yerda Xvorazm 

koʻligacha yetib boradi. U yerda hech qanday qishloq va binolar yoʻq. Bu yer Xalanjon deb 

ataladi. Bu dengizning qirgʻogʻida Xalanjon qarshisida gʻuzlar yeri [joylashgan]. Sulx, va tinchlik 

bulganida, [guzlar] bu tomondan Karotakinga, boshka tomondan esa al-Jurjoniyaga keladilar. 

Bu nohiyaning hammasi chegara [yerlar]dir”[11;37-38]. 

Hozirgi Oʻzbekiston hududida Qadimgi Xorazm davlatidan tashqari Choch, Soʻgʻd 

hududlarini oʻz ichiga olgan qudratli Qangʻ podsholigi (Miloddan av. III asr) Parkana –Fargʻona 

davlati, Baqtriya, Yunon – Baqtriya davlati tashkil topdi. Yunon – Baqtriya davlatining asosini 

Baqtriya, Soʻgʻdiyona, Margʻiyona tashkil yetadi. 

Qangʻ davlatining joylashgan oʻrni haqida olimlar oʻrtasida yangicha qarashlar mavjud. 

A.Asqarovning fikricha, hozirgi Toshkent va Sirdaryo viloyatlari ham Janubiy Qozogʻiston 

yerlarida yashovchi sak qabilalarning makedoniyalik Iskandar qoʻshinlari va Salavkiylarga 

qarshi kurashlari jarayonida miloddan avvalgi III asrda yarim oʻtroq Qangʻ davlati tashkil 

topadi degan xulosaga keldi. 

A.Asqarovning fikricha, Qangʻ davlatining asosiy yerlarini Toshkent vodiysi, Talas 

vodiysi, Chu daryosining quyi oqimlaridan, daryosigacha boʻlgan joylarni tashkil etgan. Qadimgi 

Xorazm va Soʻgʻd yerlari ham Qangʻ davlatiga tobe boʻlgan. 

Qangʻ davlatining ikkita markazi – Qanxa (Qangʻdiz) va Oʻtror (Turband) shaharlari 

boʻlgan. Qanxa shahri Toshkent vohasida, Oʻtror shahri esa Aris daryosi quyi oqimida 

joylashgan. Qangʻ davlati haqida Xitoy manbalarda ham maʼlumotlar bor. Xitoy tarixchisi Si – 

Ma-Syanʼ miloddan avvalgi II asrning oxirlarida Oʻrta Osiyoga kelgan Xitoy elchisi va sayyohi 

Ijanʼ – Syanʼ maʼlumotlariga asoslanib, bu hududda koʻchmanchi Qangʻyuy yoki Qandzyuy 

davlati mavjudligi haqida yozadi. Uning taʼkidlashicha, Qangʻyuy davlati aholisining urf – 

odatlari yuyechjilar urf– odatlariga oʻxshash ekan. Xitoy manbalaridagi maʼlumotlarga koʻra, 

Anvsi (Parfiya) shimolda Qangʻyuy bilan chegaradosh boʻlgan. Bu maʼlumotlarga koʻra, 

Qangʻyuy yoki Qanha davlati tarkibiga qadimgi Xorazm, Choch va Soʻgʻdiyona ham kirgan. 

Miloddan avv. II asrda Qangʻyuy davlati oʻz taraqqiyotining yuksak darajaga erishadi. Qangʻ 

davlati oʻsha davrda vujudga kelgan ilk quldorlik davlatlardan biri edi. 

Yuqorida keltirib oʻtilgan oʻnlab yodgorliklarda nafaqat islomdan oldingi Xorazm 

tangalari, balki Oʻrta Osiyoning boshqa vohalariga tegishli tangalar ham topib oʻrganilgan. 

Jumladan, Kushon, Kushon-Sosoniylar, Sosoniylar, Buxoro, Sugʻd (Samarqand), Chagʻoniyon va 

Choch tangalari bunga misol boʻla oladi[12;183-185]. Qizigʻi shundaki, Xorazm vohasiga “kelib 

qolgan” mintaqa tangalarining koʻpchiligi qadimgi davrga emas, asosan ilk oʻrta asrlarga toʻgʻri 

keladi. Jumladan, Samarqand tangalari VII asr ikkinchi yarmi — VIII asr boshlarida zarb 

qilingan tangalar boʻlib, ular Ukurt-Chamuk, Tarxun (700-710) kabi Sugʻd ixshidlariga tegishli 

tangalardir. Shuningdek, Xorazm vohasining Keskenkuyuk-qalʼa yodgorligidan Buxorxudotlar 

sulolasi va Turgash xoqonligi tomonidan zarb qilingan tangalar topilgani diqqatga 

sazovordir[13]. 

Jetiosor yodgorligi (Quyi Sirdaryo havzasi — Janubiy Qozogʻiston)dan 300 km janubi-

gʻarbda ham Qadimgi Xorazm tangalari topilgan boʻlib[13], bu ushbu yodgorliklar majmuasidan 

Xorazm vohasi madaniyatiga taalluqli bir qator artefaktlar qoʻlga kiritilgan. 

Islomdan oldingi Xorazm tangalari boʻyicha asosan S.P. Tolstov[14], V.I. Vaynberg[15] 

kabi arxeolog olimlar izlanishlar olib borishgan. 

Ilk oʻrta asrlarda Xorazmshoh-Afrigʻiylar tomonidan zarb qilingan tangalar haqidagi 

birmuncha toʻliqroq maʼlumotlarni tangashunos B. I. Vaynbergning “Qadimgi Xorazm tangalari” 

nomli rus tilidagi monografiyasini keltirish mumkin. Mazkur tadqiqotda Qadimgi Xorazm 

tarixiga oid boʻlgan yeng qadimiy tangalar tahlil qilingan boʻlib, ular A, B, V, G guruhlariga 

boʻlingan. Ushbu tadqiqot mavzusiga aynan G guruhiga mansub tangalar tegishli boʻlib, ular 

asosan Afrigʻiylar davrida, VIII asrda zarb qilingan. Shuningdek, islomdan oldingi Xorazm 

tangalariga S.P. Tolstovning tadqiqotlarida birmuncha toʻxtalib oʻtilgan[16]. Bundan tashqari, 

bu davr Xorazm tangalari E.V. Rtveladze, Ye.V. Zeymal, D.V. Biryukov tadqiqotlarida u yoki bu 

darajada oʻrin olgan[17;192]. Xorazm tarixiga oid tangalar guruhlar va tiplarga ajratilgan holda 

tahlil qilingan va ularga yozuvlar, tasvirlar, hukmdorlar boʻyicha izohlar berilgan. 712-yildan 

soʻng hukmronlik qilgan Azkajuvar-Chagʻon, Shavat, Savshafan, Azkajuvar-Abdulloh davrlarida 

zarb qilingan tangalar ham B. I. Vaynberg asarida tahlil qilingan. Ushbu tadqiqotning oʻtgan 

asrning 70-yillarida yaratilganligini inobatga olgan holda shuni aytish kerakki, oʻtgan davr 

davomida ayrim ilmiy yangiliklar qoʻlga kiritildi. Masalan tadqiqotchi V. V. Artevning 

izlanishlarida B.I. Vaynberg asarida tilga olinmagan Shavat nomi numizmatik materiallar 

asosida aniqlangan[18;54-56]. 

Ilk oʻrta asrlarda Oʻrta Osiyoda etnomdaniyatida asosan ikki etnik unsur – sharqiy eroniy 

va turkiy elatlarga xos xususiyatlar yetakchilik qilgan. Sharqiy eroniy tilli elatlar – bu asosan 

sugʻdiylar, qadimgi xorazmliklar va baqtriyalardan tashkil topib, ular orasida sugʻdiylar 

mintaqa boʻylab keng yoyilgan edi. Ular Sugʻd oʻlkasi – Zarafshon va Qashqadaryo vohalaridan 

tashqari yana Ustrushona va Buxoro vohalari aholisining asosiy qismini tashkil etish bilan birga 

Choch, Oʻtror, Isfijob (Sayram) va Yettisuv aholisining sezilarli bir qismi sugʻdiylardan iborat 

edi[19;34-43]. Bundan tashqari, bu davrda sugʻdiylar oʻzlarining rivojlangan yozuv tizimiga ega 

oʻtroq va hunarmand elat sifatida Ipak yoʻli tarmoqlari boʻylab keng yoyilib, Sharqiy Turkiston, 

Oʻrxun vodiysi (Moʻgʻuliston) va Shimoli-Gʻarbiy Xitoyda oʻz aholi manzillarini barpo etgan 

edilar. Sugʻdiylarning tanga-pul tizimi miloddan oldingi mingyillikning soʻnggi asrlariga borib 

taqalib, bu vaqtda ilk sugʻdiy tilli tangalar Samarqand, Buxoro, Kesh va Naxshabda,  

milodiy III–IV asrlarda esa Choch vohasida zarb qilina boshlagan edi. Ilk oʻrta asrlarga kelganda, 

aniqrogʻi, VII asrdan boshlab Oʻtror, Fargʻona, Isfijob, Yettisuv ham sugʻdiy tilli tangalar zarb 

qilinadigan hududlarga aylanadi[20;219].  

Qadimgi xorazmliklar esa Quyi Amudaryo havzasida yashaydigan hunarmand va 

savdogar elat sifatida oʻzlarining oromiy negizli yozuviga ega edilar. Ular ham sugʻdiylar kabi 

xalqaro savdoda faol qatnashib, asosan Volga – Uralboʻyi, Kavkaz, slavyan oʻlkalari bilan tigʻiz 

savdo-sotiqni yoʻlga qoʻygan edilar. Bu vaqtda muayyan bir voha hukmdorligi boʻlgan Xorazm 

oʻz tanga-pul tizimiga ega boʻlib, qadimgi xorazmiy yozuvli tangalarning zarb qilina boshlanishi 

miloddan oldingi mingyillikning soʻnggi asrlari – milod boshlariga toʻgʻri keladi, aytib oʻtish 

joizki bu davrda qadimgi yunon yozuvli tangalar ham zarb qilingan[21;34]. 

Yunon-Baqtriya, Sugʻd va Xorazmning ilk tangalaridan farqli oʻlaroq Kushon va uning 

izdoshlari boʻlmish Xioniylar, Eftaliylar va Turk xoqonligi tangalarida Oʻrta Osiyoning 

koʻchmanchilariga xos anʼana – tangalarda turli ramziy belgilar – urugʻ tamgʻalari oʻrin ola 

boshlaydi. Qangʻ davlati (mil.old. II – mil. III asrlar) bilan bogʻlab tushuntiriladigan sugʻdiy 

yozuvli “Choch hukmdori” unvonli tangalarda ham urugʻ tamgʻalari uchrab, bu esa tamgʻa 

anʼanasining negizi koʻchmanchi elatlarga taqalishi toʻgʻrisidagi qarashlarni yanada 

kuchaytiradi. Xorazmdagi Afrigʻiylar sulolasi (IV–X asrlar) tangalarida ham urugʻ tamgʻalarini 

koʻchmanchilarga xos bu tizim ilk oʻrta asrlarga kelgach deyarli barcha uzluksiz oʻlaroq 

tamgʻalarning uchrashi ham chamasi ushbu xonadonning kelib chiqishi koʻchmanchi elatlar 

bilan bogʻliqligini koʻrsatadi. Oʻrta Osiyo oʻtroq hukmdorliklari tangalarida uchray boshlaydi. 

Biroz quyida koʻrib chiqiladiganidek, ilk oʻrta asrlarda Amudaryo – Sirdaryo oraligʻi va unga 

tutash hududlardagi Choch, Oʻtror, Isfijob (Sayram), Fargʻona, Ustrushona, Sugʻd (Samarqand, 

Panch, Kesh, Naxshab va b.), Buxoro, Shimoliy Toʻxoriston (Termiz, Chagʻoniyon) kabi voha 

hukmdorliklar tangalarida ham uzluksiz oʻlaroq tamgʻalar oʻrin ola boshlashi esa bir tomondan 

ushbu hukmdorliklardagi boshqaruvchi xonadonlarning kelib chiqishi koʻchmanchi elatlarga 

borib taqalashini koʻrsatsa, ikkinchi tomondan esa koʻchmanchilar taʼsirida oʻtroq sulolalar 

ham oʻz tangasiga tamgʻa tushirgan holda bostira boshlaganidan darak beradi.  

Toʻgʻri, yuqorida aytib oʻtilgan siyosiy uyushmalar – Sugʻd, Buxoro va Xorazm 

tangalarining keyingi bosqichlarida borgan sari Yunon-Baqtriya[22] va Parfiya anʼanalaridan 

uzoqlashgani (ikonografiyada birmuncha oʻzgarish, sugʻdiy, xorazmiy yozuvli tanga matnlari  

va b.), Kushon tangalarida esa mintaqaning mahalliy oʻtroq va koʻchmanchi anʼanalari bilan 

bogʻliq jihatlarning ustuvorlik qila boshlashi koʻzga tashlansa-da (oʻtroq va koʻchmanchi 

anʼanalarning qorishuvi, oʻziga xos syujetlar)[23;53], bu kabi oʻzgarishlar ilk oʻrta 

asrlardagichalik emas edi. Shunga oʻxshash Sosoniylar Eroni (224-651) tangalaridan taʼsir 

olgan Xioniylar va Kidariylar kabi milodiy IV–V asrlarda hukm surgan koʻchmanchi negizli 

davlatlar tangalarida ham bir qator oʻziga xosliklar koʻrinadi. Biroq ularda ham tashqi taʼsir 

birmuncha kuchli boʻlgani sezilib turadi[24]. Ilk oʻrta oʻrta asrlarda Oy va Quyosh koʻrinishidagi 

astral belgilar toʻrt qurolli Nananing atributlari sifatida Sugʻd va Xorazm tasviriy sanʼatida 

koʻrina boshlaydi[25]. 

Quyi Amudaryo havzasi va Xorazm vohasi haqidagi manbalardan koʻrinadiki, mazkur 

hudud Oʻrta Osiyoning eng qadimiy va oʻziga xos madaniy-tarixiy markazlaridan biri 

hisoblanadi. Uning geografik jihatdan savdo yoʻllariga tutashgani bu yerda davlatchilik va 

madaniy hayotning oʻziga xos shaklda rivojlanishiga zamin yaratgan. Arxeologik topilmalar, 

epigrafik va numizmatik manbalar Xorazmning ilk davrlardanoq mustaqil hokimiyat ramzlari, 

yozuv tizimi va tanga-pul muomalasiga ega boʻlganini tasdiqlaydi. 

Yozma manbalarda qayd etilgan “Xorazm dengizi” atamasi Orol dengizi bilan bogʻliq 

holda, hududning geografik va iqtisodiy hayotida suv yoʻllari va tabiiy manbalarning ahamiyati 

nihoyatda katta boʻlganini koʻrsatadi. Shuningdek, Xorazm turli etnik va madaniy elementlar 

oʻzaro uygʻunlashgan mintaqaviy markaz sifatida Sharq va Gʻarb sivilizatsiyalarini bogʻlovchi 

muhim hudud sifatida namoyon boʻlgan. 

Numizmatik maʼlumotlar va arxeologik izlanishlar esa Xorazm vohasining nafaqat 

iqtisodiy, balki siyosiy jihatdan ham Oʻrta Osiyo davlatchilik anʼanalarining uzviy tarkibiy qismi 

ekanini koʻrsatadi. Ayniqsa, Afrigʻiylar sulolasi davrida zarb etilgan tangalar mahalliy 

davlatchilikning barqaror va rivojlangan tizimga ega boʻlganini isbotlaydi. 

Shunday qilib, Xorazm vohasi tarixi — bu nafaqat mahalliy hokimiyat anʼanalari, balki 

keng Yevrosiyo kengliklaridagi etnik, madaniy va iqtisodiy jarayonlar bilan chambarchas 

bogʻliq jarayon boʻlib, u oʻrta asrlar sharq sivilizatsiyasida alohida oʻrin tutadi. 

